
ᐃᓕᓴᖃᑎᖃᕐᓂᖅ ᐋᓐ ᕗᔭᓐᒃᒥᒃ

‘ᐃᓪᓘᑉ ᐅᐃᒍᖓ ᐃᔨᕐᓯᒪᕕᑦᓯᐊᒍᓂᕐᐹᖅ’, ᐊᓪᓚᑕᕕᓂᖏᑦ 
ᑖᒃᑯᐊ ᐋᓐ ᕗᔭᓐᒃᑲᐅᑉ ᑐᕓᔮᕈᑦ ᔪᓓ 11 1942ᒥ. 
ᓄᓇᒻᒪᕆᖓ ᓂᐅᑐᔾᓚᓐᑦᔅ ᓵᓚᒋᔭᕕᓂᐅᑎᓪᓗᒍ ᓈᑦᓯᓄᑦ 
ᐱᔮᕐᓱᑕᐅᖁᓇᑎᒃ ᐊᑦᑕᓇᕐᑐᒦᒍᒪᖕᖏᓇᒥᒃ, ᐋᓐ 
ᐃᔨᕐᓯᒪᓯᔪᕕᓂᖅ ᑌᑲᓂᑦᓭᓇᖅ ᐃᓪᓘᑉ ᐅᐃᒍᖓᓂ 
ᐊᖓᔪᕐᖄᑰᒥᓂᒃ ᐊᖓᔪᒥᓂᓗ ᒫᔾᑯᒥᒃ ᕚᓐ ᐱᐊᓪᔅᑯᓂᓗ 
ᐃᓚᒌᓂᒃ ᖴᐅᔨᑦᔅ ᑉᖴᐃᖴᖴᐅᔾᒥᓗ ᐃᓚᖃᕐᓱᓂ.  ᒪᕐᕉᒃ 
ᐊᕐᕌᒎᒃ ᐅᖓᑖᓄᑦ ᑕᕝᕙᓂ ᐃᔨᕐᓯᒪᕕᒻᒦᓕᕐᓂᖁᖅ. 
ᐅᓪᓗᑕᒫᕐᓯᐅᑎᒥᒃ ᓇᔪᕐᑎᖃᕐᓱᓂ ᐊᓪᓚᕕᒋᕙᑦᑕᒥᓂᒃ 
ᐃᔨᕐᓯᒪᕕᒻᒦᓂᕐᒥᓂ, ᑭᖑᓂᐊᒍᑦ ᐊᑐᐊᕐᑕᐅᓛᕐᓂᐊᑐᒥᒃ 
ᐊᒥᓱᕐᔪᐊᓄᑦ ᒥᓕᐊᓐᑎᓄᑦ ᐃᓄᓐᓄᑦ. ᐅᓪᓗᑕᒫᕐᓯᐅᑎᒥᓂ 
ᐊᓪᓚᖃᑦᑕᑐᕕᓂᖅ ᑭᑎᒧᑦ, ᓱᓕᔪᖕᖑᐊᖅ 
ᐃᓚᓐᓈᖑᐊᕆᑦᓱᓂᐅᒃ, ᐅᓂᒃᑳᓱᓂ ᖃᓄᖅ ᓱᓇᓄᑦ 
ᐊᐅᓚᔾᔭᑕᐅᓲᒍᓂᕐᒥᓂᒃ, ᐆᑦᑐᑎᒋᓗᒋᑦ 
ᐁᕙᐅᑎᔪᕕᓂᐅᔪᖃᓕᕐᒪᑦ ᐃᔨᕐᓯᒪᕕᒻᒥᓂ, 
ᐊᓕᐊᓇᕐᑐᖃᕐᑐᕕᓂᐅᑐᐊᕐᒪᑦ, ᐃᑲᔪᕐᑎᒥᑕᓗ 
ᓴᐳᔾᔨᓂᖏᓐᓂᒃ ᓂᕿᓂᒃ ᒥᓇᖃᑦᑕᓂᕐᒪᑕ. ᐋᓐ ᕗᔭᓐᒃ 
ᐊᓪᓚᑎᖕᖑᒍᒪᔪᕕᓂᖅ ᖃᐅᔨᒻᒫᕆᔭᐅᓚᕿᕋᑕᕐᓗᓂ 
ᓯᓚᕐᔪᐊᒥᐅᓄᑦ ᐅᓇᑕᕐᓂᖅ ᓄᕐᕐᑲᑐᕕᓂᐅᓕᕐᐸᑦ. 
ᑭᓯᐊᓂᓕ ᐊᐅᔭᓕᕈᑦ ᐊᐅᒍᔅᑎ 4 1944ᒥ, ᑖᒃᑯᐊ 
ᓯᑕᒪᐅᔪᕐᑐᑦ ᐃᓄᐃᑦ ᐃᔨᕐᓯᒪᔪᐃᑦ 
ᖃᐅᔨᔭᐅᑦᑌᓕᒻᒪᕆᑦᑎᓗᒋᑦ ᐅᖃᕈᑕᐅᓐᓂᖁᑦ 
ᑎᒍᔭᐅᓚᕿᑦᓱᑎᒃ. ᐋᓐ ᕗᔭᓐᒃ  ᖃᓂᒪᒧᑦ ᑐᖁᔪᕕᓂᖅ 
ᑭᖑᓂᐊᒍᑦ ᐳᔾᑭᓐ-ᐱᓪᓴᓐᓇᐅᑉ ᑎᒍᔭᐅᒪᕕᕐᔪᐊᖓᓂ.

ᐊᔾᔨᖑᐊᖅ ᖃᖓᑕᔪᒧᑦ ᐊᔾᔨᓕᐊᕕᓂᖅ ᐋᒻᔅᑐᔾᑖᒻ 
ᓄᓇᓕᒻᒪᕆᖓᑕ ᕿᑎᖓ, 1949. ᑕᕝᕙᓂ ᐊᔾᔨᖑᐊᕐᒥ, 
ᐳᔨᓐᓯᓐᑯᔮᒃᑎ 263 ᐊᒻᒪᓗ ᐃᓘᑉ ᐅᐃᒍᖓ ᑐᓄᐊᓂ 
ᓇᓗᓀᒃᑯᓯᕐᑕᐅᒪᔫᒃ.

ᐃᓕᓴᖃᑎᖃᕐᓂᖅ   
ᐋᓐ ᕗᔭᓐᒃᒥᒃ 

▶



ᐋᓐ ᕗᔭᓐᒃ, 1940.

15ᓀᑦ ᐋᓐ ᕗᔭᓐᒃᒧᐊᓕᖓᔪᑦ 
ᖃᐅᔨᒪᔪᑦᓴᕆᔭᑎᑦ 

ᐋᓐ ᐃᓅᓕᕐᑐᕕᓂᖅ ᒪᓐᓂᓕᐅᑦ 
ᔪᓂ 12 1929ᒥ ᖴᔭᓐᒃᖴᐅᔾᑦ ᐊᒻ 
ᒣᓐ, ᔮᒪᓂᒥ. ᑖᒃᑯᐊ ᕗᔭᓐᒃᑯᑦ 
ᐃᓚᒌᑦ ᔫᑎᐅᕗᑦ.

ᑐᕓᔮᕈᑦ ᔪᓓ 6 1942ᒥ, ᐋᓐ, 
ᒫᔾᑰ, ᐊᖓᔪᕐᖄᒋᓪᓗ ᐃᔨᕆᐊᕐᑐᐳᑦ 
ᐊᑖᑕᖓᑕ ᐊᓪᓚᕕᖓᑕ 
ᐃᓪᓗᖓᓂ ᐳᔨᓐᓯᓐᑯᔮᒃᑎᒥ 
ᐋᒻᔅᑐᔾᑖᒻᒦᑦᑐᒥ.

1933ᒥ, ᕼᐃᑦᓗᔾ ᐊᖓᔪᕐᖄᖑᕐᐳᖅ 
ᓂᕈᐊᕐᑕᐅᑎᒐᓱᐊᕐᕕᒥᓂ. 
ᖀᒥᒋᔭᖃᕐᐳᑦ ᔫᑎᓂᒃ.

ᐊᑖᑕᖓᑦᑕ ᐱᓇᓱᐊᕐᑎᖏᑦᑕ 
ᐃᓚᖏᑦ ᓯᑕᒣᑦ ᐃᑲᔪᕐᐳᑦ 
ᐃᔨᕐᓯᒪᔪᓂᒃ:  ᒥᐊᑉ ᒌᔅ, ᔪᕼᐊᓇᔅ 
ᑲᓓᒪᓐ, ᕕᒃᑐᔾ ᑯᒃᓗᔾ, ᐱᑉ 
ᕗᔅᑯᐃᔭᓪ. ᔮᓐ ᒌᔅ, ᒥᐊᑉ ᐊᖑᑎᖓ 
ᐃᑲᔪᕐᑐᖃᑦᑕᒥᑎᓪᓗᒍ.

ᐊᐅᔭᓕᕈᑦ ᐊᐅᒍᔅᑎ 4 1944ᒥ, 
ᐃᔨᕐᓯᒪᔪᐃᑦ ᐃᓘᓐᓇᑎᒃ 
ᑎᒍᔭᐅᕗᑦ. ᐅᖃᕈᑕᐅᓐᓂᖁᑦ 
ᖃᐅᔨᔭᐅᑦᑌᓕᒐᓱᐊᕐᑎᓗᒋᑦ.

ᐋᓐ ᓯᑕᒪᓂᒃ ᐅᑭᐅᖃᕐᑎᓗᒍ, 
ᓄᑦᑎᐳᖅ ᓂᐊᑐᔾᓛᓐᑦᔅᓄᑦ 
ᐃᓚᖃᕐᓱᓂ ᐊᖓᔪᕐᖄᒥᓂᒃ 
ᐊᖓᔪᒥᓂᓗ ᒫᔾᑰᒥᒃ.

ᑐᕓᔮᕈᑦ ᔪᓓ 5 1942ᒥ, 
ᒫᔾᑰ ᐊᓪᓚᕕᐅᔾᔪᓯᐊᕐᐳᖅ 
ᐅᖃᐅᑎᔭᐅᒍᑎᒥᓂᒃ: 
ᐱᓇᓱᐊᒋᐊᕐᑐᒋᐊᖃᕐᐳᒎᖅ ᓈᑦᓯ-
ᔮᒪᓂᒥ.

ᐋᓐ ᑐᖁᔪᖅ ᓇᑦᓯᐊᓕᐅᑦ 
ᒫᑦᓯ 1945ᒥ ᐳᔾᑭᓐ-ᐱᓪᓴᓐᒥ 
ᑎᒍᔭᐅᒪᕕᒻᒪᕆᒻᒥ ᔮᒪᓂᒥ.

ᑭᓪᓕᖃᓚᐅᕐᓯᒪᖕᖏᓚᖅ ᑭᓇᒧᑦ 
ᐅᖃᕈᑕᐅᓐᓂᒪᖔᑕ ᐃᔨᕐᓯᒪᔪᐃᑦ.

ᓯᐊᕈᒋᐊᖅ, ᐃᓚᑖᓕᕐᓂᕆᕗᑦ 
ᐃᔨᕐᓯᒪᕕᒻᒥᓂ ᓯᑕᒪᓂᒃ 
ᐃᓄᓐᓂᒃ: ᕼᐅᔾᒪᓐ ᐊᐅᒍᔅᑎᓗ 
ᕚᓐ ᐱᐊᓪᔅᒥᑰᓐᓂᒃ, ᐃᕐᓂᖓᓂᓗ 
ᐲᑕᒥᒃ, ᖴᐅᔨᑦᔅ ᑉᖴᐃᖴᖴᐅᔾᒥᓗ.

1940ᒥᓂᑦ ᑲᔪᓯᔪᒥᒃ 
ᐅᓇᑕᕐᓂᖃᕐᐳᖅ. ᓂᐊᑐᔾᓛᓐᑦᔅ 
ᓵᓚᒋᔭᐅᕗᑦ ᔮᒪᓂᐅᑉ 
ᐅᓇᑕᕐᑎᖏᓐᓄᑦ. ᓈᑦᓰᑦ 
ᐊᑭᕋᕐᑐᓂᕐᔪᐊᖃᕐᐳᑦ ᐃᕐᖃᑐᐃᕗᑦ 
ᔫᑎᓂᒃ.

13ᓂᒃ ᐅᑭᐅᕐᑖᕋᒥ 
ᐃᓅᓕᕐᕕᓯᐅᕐᓱᓂ, 
ᐃᓅᓕᕐᕕᓯᐅᓯᕐᑕᐅᕗᖅ 
ᐅᓪᓗᑕᒫᕐᓯᐅᑎᒥᒃ 
ᐊᓪᓚᕕᒋᕙᓐᓂᐊᑕᒥᓂᒃ.

ᐃᔨᕐᓯᒪᕕᒥ, ᐋᓐ ᐊᓪᓚᐸᑉᐳᖅ 
ᐅᓪᓗᑕᒫᕐᓯᐅᑎᒥᓂ; 
ᐊᑐᐊᒐᓕᐊᕕᓂᕐᒥᓂᒃ 
ᓴᕐᕿᑎᑦᓯᓛᕐᓂᐊᒍᒪᕗᖅ 
ᐅᓇᑕᕐᓂᖃᕈᓐᓀᐸᑦ.

ᐃᔨᕐᓯᒪᔪᕕᓂᕐᓂᑦ 8ᓂᑦ ᐃᓄᓐᓂᑦ, 
ᐅᑦᑑ ᕗᔭᓐᒃ ᐊᓐᓇᑐᑑᓐᓂᖁᖅ 
ᑎᒍᔭᐅᒪᕕᒻᒪᕆᓐᓂᑦ.

ᐅᓇᑕᕐᓂᐅᑉ ᑭᖑᓂᐊᒍᑦ, ᐅᑦᑑ 
ᕗᔭᓐᒃ ᐋᓐ ᐅᓪᓗᑕᒫᕐᓯᐅᑎᒥᓂ 
ᐊᓪᓚᑕᕕᓂᖏᓐᓂᒃ 
ᐊᑐᐊᒐᓕᐅᕐᐳᖅ, ᐊᑎᓖᑦ 
‘ᐃᔨᕐᓯᒪᕕᒃ’.



1933ᒥ ᕕᒃᑐᔾ ᑯᒃᓗᔾ ᐱᓇᓱᐊᕆᐊᓯᓐᓂᖁᖅ ᐅᑦᑑ ᕗᔭᓐᒃᑲᐅᑉ 
ᑲᒻᐸᓂᖓᓂ. ᑲᒪᒋᔭᖃᕙᓪᓗᓱᓂ ᓂᐅᕐᕈᑎᒋᔭᐅᓂᖏᓐᓂᒃ ᒪᒪᓪᓗᖁᑏᑦ 
ᐅᐊᕈᑎᑦᓭᑦ ᓂᕿᓄᑦ. ᐋᑦᓯᖃᑦᑕᑐᕕᓂᖅ ᕿᒥᕐᕈᐊᒐᕐᓂᒃ ᑐᓴᕋᑦᓴᓂᓗ 
ᐃᔨᕐᓯᒪᔪᓄᑦ, ᐊᑐᐊᒐᑦᓴᖃᕐᓂᐊᒪᑕ. ᐱᓇᓱᐊᕈᓯᑕᒫᑦ, ᐋᓐ 
ᐊᓕᐊᒐᓱᐊᒻᒪᕆᑦᑐᕕᓂᖅ ᕕᒃᑐᔾᒧᑦ ᐁᑦᑐᑕᐅᒐᒥ ᐊᐅᓚᔫᑦ ᓱᓕᔪᖕᖑᐊᓗ, 
ᕿᒥᕐᕈᐊᒐᕐᓂᒃ. ᐅᓇᑕᕐᓂᐅᑉ ᑭᖑᓂᐊᒍᑦ ᐅᖃᕐᑐᕕᓂᖅ ᑐᑭᓯᓇᕐᑎᓯᑦᓱᓂ 
ᓱᒧᑦ ᐃᑲᔪᕐᑐᓂᕐᒪᖔᕐᒥ ᐃᔨᕐᓯᒪᔪᓂᒃ: ‘ᐃᑲᔪᕆᐊᖃᓚᐅᔪᔭᒃᑲ: 
ᐃᓛᓐᓇᕆᓚᐅᔪᔭᒃᑲ.’
ᕕᒃᑐᔾ ᑯᒃᓗᔾ

ᕕᒃᑐᔾ ᑯᒃᓗᔾ, 1900 – 1981

ᐅᑦᑑ ᕗᔭᓐᒃ ᖃᐅᔨᒪᔮᓕᕕᓂᖅ ᔪᕼᐊᓇᔅ ᑲᓓᒪᓐᒥᒃ ᐊᑯᓂᓂᑐᖃᖅ. 
1923ᒥ, ᐅᑦᑑ ᕗᔭᓐᒃ ᐱᒋᐊᕐᑎᓯᒐᓱᐊᕐᑐᕕᓂᖅ ᑮᓇᐅᔭᓕᕆᕕᒻᒥᒃ 
ᖃᐅᔨᒻᒫᑖᓚᕿᑦᓱᓂ ᔪᕼᐊᓇᔅ ᑲᓓᒪᓐᒥᒃ ᐱᓇᓱᐊᕐᓂᒥᓂ. 1940ᒥ 
ᐱᒋᐊᕐᓱᒍ, ᑲᓓᒪᓐ ᐱᓇᓱᐊᕆᐊᓯᔪᕕᓂᖅ ᐅᑦᑑ ᕗᔭᓐᒃ ᑲᒻᐸᓂᖓᓂ.
‘ᐱᔾᔪᑎᒐ ᐃᑲᔪᕐᑐᓂᕋᓂᒃ ᑲᒪᒋᑦᓱᒋᑦ ᐅᑦᑑ ᕗᔭᓐᒃᑯᑦ ᐃᓚᖏᓪᓗ 
ᐃᔨᕐᓯᒪᓂᓕᒫᖏᓐᓂ, ᖃᐅᔨᒪᓕᓚᐅᕐᓯᒪᒐᒃᑯ ᓇᒻᒥᓂᖅ 
ᖄᖏᕐᓂᑯᓕᐅᕐᕕᓕᐅᕐᓂᒥᒃ ᑲᔪᖏᓪᓗᑐᕆᐊᖓ ᐃᓄᑦᓯᐊᒍᑦᓱᓂᓗ 
ᐃᑲᔪᓲᒍᑦᓱᓂᓘᕐᒪᑦ, ᖃᐅᔨᒪᔭᐅᒍᑎᒋᓚᕿᑦᓱᒋᑦ ᑭᓇᐅᓂᕐᒥᓂᒃ.’
ᔪᕼᐊᓇᔅ ᑲᓓᒪᓐ

ᔪᕼᐊᓇᔅ ᑲᓓᒪᓐ, 1896 – 1959

1933ᒥ, ᒥᐊᑉ ᒌᔅ ᐱᓇᓱᐊᕆᐊᕐᖓᓯᓚᐅᔪᖅ ᐅᑦᑑᑉ ᕗᔭᓐᒃ ᑲᒻᐸᓂᖓᓂ. 
ᑐᕓᔮᕈᑦ ᔪᓓ 5 1942, ᕗᔭᓐᒃᑯᑦ ᐊᓂᕐᕋᖓᓅᕐᑐᕕᓂᖅ ᐊᖑᑎᒥᓂᒃ ᔮᓐᒥᒃ 
ᐁᑉᐸᖃᕐᓱᓂ ᐱᐅᓕᓂᐊᒐᖏᓐᓂᒃ ᐁᑦᓯᓱᑎᒃ ᓇᑦᓴᓚᖓᒐᒥᖏᑦ 
ᐃᔨᕐᓯᒪᕕᖓᓄᑦ. ᐊᐱᕆᔭᐅᑦᓱᓂ, ᒥᐊᑉ ᑐᑭᓯᑎᑦᓯᓯᒪᔪᖅ ᖃᓄᖅ ᑲᑐᔾᔨᓱᑎᒃ 
ᐱᓇᓱᐊᖃᑎᒌᓐᓂᒪᖔᕐᒥᒃ ᐊᑐᓂᑦ ᐱᔭᑦᓴᖃᕐᓱᑎᒃ ᐃᑲᔪᕐᑐᓱᑎᒃ: ᐱᑉ 
ᑲᒪᒋᔭᖃᓚᐅᔪᖅ ᓂᐊᖁᔭᕐᓂᒃ ᐃᒻᒧᒥᓪᓗ. ᑰᒃᓗᔾᓗ ᑲᓓᒪᓐᓗ ᓇᒻᒥᓂᖓᓂᒃ 
ᖄᖏᕐᓂᑯᓕᐅᕐᑎᖓᓂᒃ ᑲᔪᓯᑎᑦᓯᑎᓪᓗᒋᒃ ᐊᑐᐊᒐᕐᓂᓗ ᕿᒥᕐᕈᐊᒐᕐᓂᓗ 
ᐋᑦᓯᖃᑦᑕᓱᑎᒃ ᐃᔨᕐᓯᒪᔪᓄᑦ. ᐅᕙᖓᓕ ᑲᒪᒋᔭᖃᕐᑎᓗᖓ ᐱᕈᕐᑐᓂᒃ 
ᓂᕿᑐᐃᓐᓇᓂᓗ ᒥᓇᖃᑦᑕᓱᒋᑦ.’  ᒥᐊᑉ ᐊᖑᑎᖓ, ᔮᓐ, ᐃᑲᔪᖃᑦᑕᓂᕐᒥᔪᖅ 
ᐃᔨᕐᓯᒪᕕᒻᒦᑐᓂᒃ. ᐃᓚᒋᔭᐅᓐᓂᕋᒥ ᐊᑭᕋᕐᑐᒪᕆᑦᑐᓄᑦ 
ᓂᕿᑖᕈᑎᑦᓴᑖᕈᓐᓇᖃᑦᑕᓂᕋᒥ ᓯᑯᑦᓴᔮᐱᓐᓂᒃ ᓂᐅᕕᕈᑎᐅᒍᓐᓇᑐᓂᒃ 
ᓂᕿᑖᕈᒪᔪᖃᓕᕐᒪᑦ.
‘ᐃᑲᔪᕈᓐᓇᓚᐅᔪᒍᒪ ᑖᒃᑯᓂᖓ ᐃᓄᓐᓂᒃ. ᐱᔪᓐᓇᓂᖃᓚᐅᔪᖕᖏᒪᑕ 
ᓇᒧᖕᖓᕕᑦᓴᖃᕋᑎᓗ. ᐃᒫᒃ ᐃᑲᔪᕈᓐᓇᓂᕗᑦ ᐃᓕᑕᕆᔭᐅᓂᕐᒧᑦ 
ᐃᓕᖓᔾᔭᖏᑦᑐᖅ.  ᐃᓅᒐᑦᑕ ᐃᑲᔪᕐᑎᒌᒋᐊᖃᕋᑦᑕ; ᐃᑲᔪᕐᓂᖅ ᐃᓄᓐᓂᒃ 
ᐃᑲᔪᕐᑕᐅᔭᕆᐊᓕᓐᓂᒃ ᐱᒻᒪᕆᐊᓗᒃ. ᐊᒥᓱᐃᑦ ᑌᒣᓲᒍᖕᖏᑐᐃᑦ, ᐃᓚᖏᑦ 
ᑲᑉᐱᐊᓱᒧᑦ. ᐃᓄᐃᑦ ᑲᑉᐱᐊᓱᑐᐊᕐᒪᑕ, ᐸᓯᒋᐊᖃᖕᖏᑕᕗᑦ. ᐊᒻᒪᓗ 
ᐅᖃᕐᐸᑕ ᓱᓕᔪᒥᒃ ᐅᖃᕐᓗᑎᒃ, ᐃᓚᓐᓈᒪ ᐃᓚᖓᓄᑦ ᐅᖃᐅᑎᔭᐅᓯᒪᒻᒥᒐᒪ 
ᑌᑦᓱᒪᓂ ᑕᒐ, ᑌᒪᓕ ᐅᖃᕈᓐᓇᓂᖓ ᑲᑉᐱᐊᓱᖕᖏᑑᒋᕗᖅ.’
ᒥᐊᑉ ᒌᔅ

ᒥᐊᑉ ᒌᔅ, 1909 – 2010 ᔮᓐ ᒌᔅ, 1905 – 1993

  
ᐋᓐ ᐃᑲᔪᕐᑏᓗ

ᐱᑉ ᕗᔅᑯᐃᔭᓪ ᐱᓇᓱᐊᓯᔪᕕᓂᖅ ᐅᑦᑑ ᕗᔭᓐᒃᑲᐅᑉ ᑲᒻᐸᓂᖓᓂ 
ᐅᓇᑕᕐᓂᖅ ᐱᒋᐊᓚᐅᕐᑎᓇᒍ. ᐅᕕᒐᕐᓂᐹᒍᑦᓱᓂ ᐱᓇᓱᐊᕐᑎᐅᖃᑎᒥᓂᑦ. 
ᕗᔭᓐᒃᑯᑦ ᐃᓚᒌᑦ ᐃᔨᕐᓯᒪᕕᒥᓅᕐᑎᓗᒋᑦ 23ᓂᒃ ᐅᑭᐅᕐᑖᕋᑖᕐᑐᕕᓂᖅ. ᐅᑦᑑ 
ᕗᔭᓐᒃ ᐅᖃᕐᑕᖓᑎᒍᑦ, ᐋᓐᓗ ᐱᑉᓗ ᐊᓕᐊᒋᐅᑎᔪᕕᓃᒃ ᐅᖄᖃᑎᒌᑉᐸᓱᑎᒃ 
ᐅᖁᐱᓗᑦᑖᓱᑎᒃ ᓱᓇᑐᐃᓐᓀᑦ ᒥᑦᓵᓄᑦ. ᐅᓇᑕᕐᓂᖅ ᓈᒻᒪᑦ ᐱᑉ 
ᐊᐱᕐᓱᑕᐅᖃᑦᑕᑐᕕᓂᖅ ᐋᓐ ᒥᑦᓵᓄᑦ ᐃᔨᕐᓯᒪᕕᐅᓪᓗ ᒥᑦᓵᓄᑦ. ᐊᓪᓚᓱᓂ 
ᐅᑦᑑ ᕗᔭᓐᒃᒧᑦ ᐃᒫᒃ ᐊᓪᓚᓱᓂ, ‘ᑌᒪᖕᖓᑦ ᐃᓱᒪᓚᕿᓲᒍᔪᖓ 
ᐊᑑᑎᔪᕕᓂᕐᓂᒃ’ ᑕᑯᓐᓇᓗᑐᕐᓱᓂᓘᕐᓂᕋᒥ ᐱᔪᕕᓂᕐᓂᒃ. ‘ᑕᒪᓐᓇ 
ᐆᒻᒪᑎᒐᓂᑦ ᐲᓚᐅᕐᓯᒪᓂᐊᖕᖏᓚᖅ ᑭᑦᓴᓂᕐᔪᐊᖅ.’
ᐱᑉ ᕗᔅᑯᐃᔭᓪ

ᐱᑉ ᕗᔅᑯᐃᔭᓪ, 1919 – 1983

ᕼᐅᔾᒪᓐ ᕚᓐ ᐱᐊᓪᔅ

ᐊᐅᒍᔅᑎ ᕚᓐ ᐱᐊᓪᔅ

ᖴᐅᔨᑦᔅ ᑉᖴᐃᖴᖴᐅᔾ

ᐲᑕ ᕚᓐ ᐱᐊᓪᔅ

ᐄᑎᑦ ᕗᔭᓐᒃ-ᕼᐊᓚᓐᑐᔾ

ᒫᔾᑯ ᕗᔭᓐᒃ

ᐅᑦᑑ ᕗᔭᓐᒃ

ᐋᓐ ᕗᔭᓐᒃ

ᐋᓐ ᐅᖄᔪᖅ ᐃᑲᔪᕐᑎᒥᑕ ᒥᑦᓵᓄᑦ

‘ᐅᓪᓗᑕᒫᑦ ᙯᕙᑦᑐᑦ ᐅᖄᖃᑎᖃᕐᐸᓱᑎᒃ ᐊᖑᑎᓂᒃ ᐱᓯᓂᓯᐅᑉ 

ᓇᒻᒥᓂᕐᒥᑕ ᐱᓂᐊᕐᓂᓕᕆᓂᐅᓪᓗ ᒥᑦᓵᓄᑦ, ᐊᕐᓇᓂᒃ ᓂᕿᐅᑉ 

ᐅᓇᑕᕐᓂᐅᓪᓗ ᐊᕐᓱᕈᕐᓇᓂᖓᑕ ᒥᑦᓵᓄᑦ, ᑲᒃᑲᓛᓄᓗ ᐊᑐᐊᒉᑦ 

ᑐᓴᕋᑦᓭᓗ ᒥᑦᓵᓄᑦ. ᑌᒪᖕᖓᑦ ᖁᖓᑦᓱᑎᒃ, ᒥᓇᕐᐸᓱᑎᒃ ᐱᕈᕐᓯᐊᓂᒃ 

ᖁᕕᐊᓲᑎᓂᓪᓗ ᐃᓅᓕᕐᕕᓯᐅᕐᑐᖃᓕᑐᐊᕐᒪᑦ 

ᓇᓪᓕᐅᓂᕐᓯᐅᓂᖃᓕᑐᐊᕐᒪᓘᓃᑦ, ᑌᒪᖕᖓᑦ ᐊᑐᐃᓐᓇᐅᓱᑎᒃ ᖃᓄᖅ 

ᐃᑲᔪᓚᖓᓂᕐᒥᓂᒃ. ᑕᒪᓐᓇ ᐳᐃᒍᒋᐊᖃᖕᖏᑕᕗᑦ: ᐊᓯᖏᑦ 

ᐃᑲᔪᕐᓂᒥᓂᒃ ᓴᕐᕿᔮᕐᑎᓯᑎᓪᓗᒋ ᐅᓇᑕᖃᑕᐅᓂᕐᒥᒍᑦ ᔮᒪᓂᓂᒃ, 

ᐃᑲᔪᕐᑎᕗᓪᓕ ᐃᑲᔪᕈᓐᓇᓂᕐᒥᓂᒃ ᓴᐳᔾᔨᓂᕐᒥᓂᒃ ᓴᕐᕿᔮᕐᑎᓯᕗᑦ 

ᐅᓪᓗᑕᒫᑦ ᐱᑦᓯᐊᓂᕐᒥᒍᑦ ᐊᓕᐊᑐᐃᓐᓇᓱᑎᒃ ᓈᒃᑭᒍᓱᓐᓂᒥᒍᓪᓗ.’

ᐋᓐ ᕗᔭᓐᒃ ᐊᓪᓚᑕᖏᑦ, ᐃᔨᕐᓯᒪᕕᒃ, 

ᓇᓕᕐᙯᑐᖅ ᔭᓄᐊᕆ 28 1944.

ᐅᑦᑑ ᐅᖄᔪᖅ ᐃᑲᔪᕐᑎᒥᑕ ᒥᑦᓵᓄᑦ

‘ᖃᐅᔨᕙᓪᓕᐊᓴᐅᑎᒋᓚᐅᔪᖓ ᐃᔨᕐᓯᒪᓛᕆᐊᖃᕐᓂᑎᓂᒃ 

ᐊᐅᓪᓚᑎᑕᐅᖁᓇᑕ ᓄᓇᑦᑎᓂᑦ. ᐅᖄᖃᑎᖃᕐᖄᓚᐅᕐᓱᑕ ᕚᓐ 

ᐱᐊᓪᔅᒥᒃ, ᑐᑭᑖᓚᐅᕐᓯᒪᔪᒍᑦ ᐃᔨᕐᓯᒪᒐᔭᕐᓂᑎᓂᒃ ᐊᓪᓚᕕᑦᑕ 

ᐱᓇᓱᐊᕐᕕᑕ ᐅᐃᒍᖓᓂ ᐃᓪᓘᑉ ᐳᔨᓐᓯᓐᑯᔮᒃᑎ 263ᒥ. 

ᑌᒣᒍᓐᓇᓯᓚᐅᔪᒍᑦ ᓴᐳᔾᔭᐅᓗᑕ ᑭᓯᐊᓂ, ᒥᔅᑕ ᑲᓓᒪᓐᓗ ᒥᔅᑕ 

ᑰᒃᓘᔾᓗ ᐊᖏᕐᐸᑏᒃ ᑭᓯᐊᓂ ᑲᒪᒋᔭᖃᓚᖓᓗᑎᒃ ᓱᓇᓕᒫᑦᓯᐊᓂᒃ 

ᐃᔨᕐᓴᒪᒍᑎᕗᑦ ᐱᔾᔪᑎᒋᓗᒍ ᐊᒻᒪᓗ ᒪᕐᕉᒃ ᐊᓪᓚᑏᒃ 

ᐱᓇᓱᐊᕐᑎᐅᒥᔫᒃ ᐊᖏᕐᓯᒪᑦᓯᐊᒥᑉᐸᑎᒃ ᓴᐳᔾᔨᖃᑕᐅᓚᖓᓗᑎᒃ. 

ᑖᒃᑯᐊ ᐊᕐᓈᒃ ᒥᐊᑉ ᒌᔅᓗ ᐃᓕᓴᐱᑦ ᕗᔅᑯᐃᔭᓪᓗ. ᐃᓘᓐᓇᖏᑦ 

ᓯᑕᒪᐅᑦᓱᑎᒃ ᐊᖏᑦᓴᐅᑎᒋᔪᕕᓃᑦ ᐃᑲᔪᓚᖓᓂᕐᒥᓂᒃ, 

ᖃᐅᔨᒪᑦᓯᐊᓱᑎᒃ ᐊᑦᑕᓇᕐᓂᖓᓂᒃ ᐱᓇᓱᐊᓚᖓᑐᐊᕈᑎᒃ 

ᐃᑲᔪᕐᑐᓂᑯᒥᓄᑦ. ᓈᑦᓰᑦ ᐱᖁᔭᖏᑎᒍᑦ ᑭᓇᑐᐃᓐᓇᖅ ᐃᑲᔪᕐᑐᑐᖅ 

ᔫᑎᓂᒃ ᐸᓯᔭᐅᒻᒪᕆᓗᓂ ᐊᕐᓱᕈᕐᓇᑐᒃᑰᑎᑕᐅᓗᓂ 

ᑎᒍᔭᐅᓚᕿᑐᐃᓐᓇᕆᐊᖃᓚᐅᔪᒻᒪᑦ, ᐊᐅᓪᓚᑎᑕᐅᓗᓂ 

ᖁᑭᕐᑕᐅᓗᓂᓘᓐᓃᑦ ᐱᒐᔭᕐᒪᑦ.’

ᐅᑦᑑ ᕗᔭᓐᒃ ᐊᓪᓚᑕᕕᓂᖏᑦ ᔮᑦ ᕚᓯᕼᐃᒻᒧᑦ, 

ᒪᓐᓂᓕᐅᑦ ᔪᓂ 10 1971ᒥ. 

ᐃᔨᕐᓯᒪᕕᒃ

9. ᐅᕕᓂᓐᓂᐊᕕᒃ ᖁᕐᕕᓗ
10. ᐅᑦᑑᑉ ᐄᑎᑦ ᒫᔾᑰᓪᓗ ᐃᓪᓗᐊᕈᓯᖓ

